
Bhataih Krita Shivatutih

భటైః  కృతా శివస్తుతిః

(శివరహస్యాన్తర్గతే  ఉగ్రాఖ్యే )
నమస్తే పార్వతీనాథ కరుణాకర శఙ్కర ।
నమస్తే దేవదేవేశ భగవన్భక్తవత్సల ॥ ౩౩౨॥
నమస్తే విశ్వవన్ద్యేశ  మధుసూదనపూజిత ।
నమస్తే సోమసూర్యాగ్నినయనామితవిక్రమ  ॥ ౩౩౩॥
నమస్తే విమలాకార నిరాకార మహేశ్వర ।
నమస్తే నిర్గుణానన్ద  భక్తానన్దప్రదాయక   ॥ ౩౩౪॥
నమస్తే జగదాధార నిరాధార మహేశ్వర ।
నమస్తే బ్రహ్మవిష్ణ్వాదిదేవారాధ్యాధ్వరప్రియ    ॥ ౩౩౫॥
నమస్తే చన్ద్రచూడేశ  చన్ద్రవర్ణామితప్రభ    ।
నమస్తే మన్మథారాతే దక్షాధ్వరవినాశక ॥ ౩౩౬॥
నమస్తే వేదవేదాన్తప్రతిపాదితవైభవ   ।
నమస్తే గిరిజాబన్ధో దయాసిన్ధో బుధోత్తమ ॥ ౩౩౭॥
నమస్తేభూతిమద్బన్ధో భూతిభూషణ భూతిద ।
నమస్తే సర్వవేదేడ్య సర్వదేవనమస్కృత ॥ ౩౩౮॥
నమస్తే సర్వభూతేశ సర్వభూతనమస్కృత ।
నమస్తే సర్వభూతాదిసృష్టిస్థిత్యన్తకారణ    ॥ ౩౩౯॥
॥ ఇతి శివరహస్యాన్తర్గతే  భటైః  కృతా శివస్తుతిః సమ్పూర్ణా ॥
-॥ శ్రీశివరహస్యమ్  ।ఉగ్రాఖ్యః  సప్తమాంశః ।అధ్యాయః౨౬కుమ్భఘోణమహిమానువర్ణనమ్
। ౩౩౨-౩౩౯॥
- .. shrIshivarahasyam . ugrAkhyaH saptamAMshaH . adhyAyaH 26 kumbhaghoNamahimAnuvarNanam

